
si say mtnaq kawas miyam sami ki mama’ mu Tahus, gi smka’ kawas
nanak hmzinas hiya’, yalaw gi yasa pglgan myan mgnaw’ ru mhyapas
krayryax, ru mlhani’ sami si ptlalu’ mkayal, ini’ sami agal sa tkhzyan kya qu
pkayal miyan. ini’ sami ‘nblayqi psbaq na nbkis myan uzi qu Ggaga’ na
mtkhzi’ qani, nanu’ yasa qu pzyux qu ini’ miyan baqi Gaga’ na pkhzyan qutux
ngasal gani.

aw’ ga ini’ ptnaq kkita’ sami ni Yutas ki Yaba’ hya’, yaba’ mu hya’ ga int’
saku’ niya’ gnawgi kmayal hya’, ru mutuw mnaku’ kawngun mita’ rawziq
niya’ hya’. ga Yutas mu hya’ ga, ana saku’ min’uqu’ ga, yan nqu blag nya’ ktan
na’, ru ini’ saku’ niya’ ks’angiy uzi, ga psqzyuwan saku’ niya’ qu psqzyu’ na
ngwaq hya’.

maha iy mama’ Tahus qu wal min’uqu’ Iga, mutuw niya’ wal splawa’ sa
ini’ kta na squliiq, ru halan niya’ psqzyu’ kiya. iy Yaba’ maku’ qu mita’ sa
pin’uqu’ mama’ mu Tahus hya’ lga, si balay pssyuk ki Yutas maku’ hiya’, ini
niya’ ks’angiy hiya’, mutuw niya si 'nhwazi kmal kay’ nanak hiya’.

mnxal ga, malax sami mqwas biru’ ru pgwah sami gqmayah na plmukan, ru
ktan maku’ cyux mhtu babaw na uraw qutux ngahi’, ru hbyatun maku’ ru
gmtaqun myan ki mama’ Tahus, ktan lga shngan sami kya nqu Plmukan ru,
cyuw hmwaw maha “ swa’ mamu qriqun magal ngahi’ maku’ ” maha lga,
mgyay sami’ la. mwah sami ngasal lga, nyux rima’ mwah ngasal myan qu
Plmukan gasa, mwah kmayal na qnuriq myan ngahi’ niya’ qasa. mtuliq Yaba’
mu, si saku’ niya hluziy tanux, ru pkslazyun saku’ niya’ na qaraw ruma’, baliy
saku’ mkzyapun qruyux sraral, nanak yaqu yawpun r’tung nanak pzpawnun
maku, nanu’ maymaw qarit kwara’ aring bzyux ru si tayhuk kakay maku’,
tmasuq lga, ps’rxun sami naha’ ki mama’ Tahus la. takwara’ qu zyuwaw qasa
ga, in1’ ks’angi Yaba’ mu Mama’ Tahus hya’, ga ini’ saku’ ks’angiy uzi ni
Yutas mu’ kuzing, nanak yaqu psqzyu’ na kay’ nanak maha “ baqun mamu
maha yaqih qu mquriq zyuwaw na squliq hya’ ga, ulung simu naha’ hali smatu’
kya Hasisyu’ ga, aki’ simu cyux pbhul Iga! ”

st maku’ si inlungan krayryax qu zyuwaw qani, maha * swa’ nanak ini’
cingiy ni Yaba’ mu Mama’ Tahus hiya’ ” ru skal maku’ Yaya’ zyuwaw qani la,
kmal kya Yaya’ mu maha * ana su’ si say gi, isu’ hya’ ga ’laqi’ su’ ni Yaba’ su’
rwa! ungat Tayal musa’ maha qani psqzyu’ isu’, kwara’ qu Yutas hya’ ga,
sgalu’ naha’ kwara’ qu kinbahan naha’ hya’. bali su’ ktan slayun niya’ tahus

hya’!

